
Nd. 122. Tillaga til þingsályktunar
nm ráðstafanir til útbreiðslu og eflingar skógræktinni.

F rá  landbúnaðarnefnd.

Neðri deild Alþingis ályktar að skora á rík iss tjó rn ina  að hlutast til um, að 
kennsla í sáning trjáfræs, uppeldi tr jáp lan tna  og gróðursetning verði komið á við 
kennaraskólann, búnaðarskólana og húsmæðraskólana, enda sjái skógrækt ríkis- 
ins skólunum fyrir  kunnáttum önnum  til kennslu í þessari grein.

G r e i n a r g e r ð .
Stjórn Skógræktarfélags íslands hefur óskað þess, að landbúnaðarnefnd Nd. 

flvtti þetta mál, og fer hér á eftir greinargerð fé lagsstjórnarinnar.
„Bezta aðferðin til þess að vekja almennan áhuga á tr já ræ k t og skógrækt er, að 

unglingum og æskulýð landsins verði kennd handtök við sáningu fræs, uppeldi 
plantua og gróðurselningu. T r já ræ k t við heimili landsbúa er allmikið menningar- 
atriði, og slík tr já ræ k t verður eigi almenn fyrr  en nægilega mikill fjöldi landsbúa 
kann að fara þannig með fræ og ungviði, að sæmilegur á rangur fáist af starfi 
flestra. Eins og nú standa sakir, er þekking almennings á þessu mjög af skornum  
skammti, en af því hljótast ótrúlega mikil vanhöld á fræi og plöntum, sem nú  er 
dreift viðsvegar um land. Meðferð tr já fræ s  og p lantna geta allir lært á fáum  dögum, 
og því getur hér ekki verið um kostnaðaratriði að ræða.“


